
Alþingi ályktar að heimila ríkisstjórninni að ábyrgjast fyrir hönd ríkissjóðs
gegn þeim tryggingum, sem ríkisstjórnin metur gildar, 750 þúsund króna lán, sem
Neskaupstaður tekur til þess að standast kostnað við stækkun rafstöðvarinnar og
við endurbætur á rafveitukerfi bæjarins.

Greinargerð.

Tillaga þessi er flutt samkvæmt samþykkt bæjarstjórnar Neskaupstaðar frá 8.
september s. l.

Rafmagnsþörf kaupstaðarins hefur farið ört vaxandi undanfarin ár, og er nú
svo komið, að óhjákvæmilegt er að fá allverulega aukningu á raforkuframleiðslu
staðarins. Í Neskaupstað er raforka framleidd með dieselvélum, því að vatnsvirkj-
unarmöguleikar eru þar erfiðir. Um leið og aukning verður gerð á raforkufram-
leiðslu bæjarins, þykir óhjákvæmilegt að breyta mjög um rafleiðslukerfi rafveitunnar.
Breytingar þessar og orkuaukning er áætlað af rafmagnseftirliti ríkisins, að muni
kosta um 7-800 þús. krónur, og er ábyrgðarheimild till. miðuð þar við.

Það skal tekið fram, að allar þær breytingar, sem með þessu eru ráðgerðar, ættu
að koma að fullum notum, þó að raforka yrði síðar leidd til bæjarins frá stóru orku-
veri, sem reist yrði sameiginlega fyrir marga staði á Austurlandi. Eins og að líkum
lætur, eru framkvæmdir þessar of dýrar, til þess að Neskaupstaður fái hrundið þeim
fram svo fljótt sem þörf er á, nema hann fái ríkisábyrgð fyrir lánum, sem til verks-
ins þarf að taka. Það er því ósk bæjarstjórnar, að Neskaupstaður fái ríkisábyrgð
samkv. tillögu þessari á hliðstæðan hátt og aðrir staðir hafa fengið í svipuðum til-
féllum.


